
Դ. Մ. ԿԱՐԱՊԵՏՅԱՆ
ՆՈՐ ՊԱՏԱՌԻԿ ՄԽԻԹԱՐ ՀԵՐԱՑՈՒ ԱՆՀԱՅՏ ԱՇԽԱՏՈՒԹՅՈՒՆԻՑ

Գիտության պատմությանը հայտնի են այնպիսի ստեղծագործություն
ներ, որոնք իրենցով պայմանավորում են գիտության տվյալ բնագավառի 
հետագա ամբողջ զարգացումը։ Հայ բժշկագիտության համար այդպիսի մի 
ստեղծագործություն է XII դարի տաղանդավոր բժիշկ-բնագետ Մխիթար Հե- 
րացու «Ջերմանց մխիթարությունը»' տարբեր բնույթի տենդերի ախտածնու
թյան, պատճառագիտության և բուժման հարցերին նվիրված մի գործ, որն իր 
որոշակի հետքն է թողել հայ բժշկագիտության հետագա զարգացման վրա։

XIX գարի 30-ական թվականներին հրատարակվեց Մ խիթար Հե- 
րացոլ «Ջերմանց մխիթարությունը» [10]։ Եվ հենց սկզբից այն իր վրա 
սևեռեց թե բանասերների («Ջերմանց մխիթարությունը» հիմք հանդիսացավ 
փորձառու բանասեր Ղ՛ Հովնանյանի համար իր ուսումնասիրությունը գրե
լիս [11 ]) և թե բժշկագետների ուշադրությունը ու դարձավ նրանց ման
րակրկիտ ուսումնասիրության առարկան։ Այդ իսկ ժամանակից հայ բժշկու
թյան պատմության մասնագետներին մեկ անգամ չէ, որ մտահոգել է այն 
հարցը, թե Հերացին' Կիլիկյան Հայաստանի զարգացման բարձր մակարդա
կի հասած գիտության այդ տաղանդավոր ներկայացուցիչը, որը բժշկությու
նից բացի հմուտ էր նաև գիտության այլ ճյուղերի' մասնավորապես աստղա
գիտության մեջ (այդ մասին տեղեկություն կա նրա մեծանուն ժամանա- 
կակցի' Ներսես Շնորհալու մոտ, որը Հերացուն տվել է «Բժշկապետ և աստ
ղագետ» տիտղոսը [15]) կարո՞ղ էր, արդյոք, սահմանափակվել միայն մեկ 
ամբողջական գործի շարադրմամբ։

Եվ չնայած առ այսօր մեզ հայտնի է Հերացու գրչին պա տ կան ող բժշկա
գիտական միայն մեկ ընդարձակ աշխատություն' «Ջերմանց մխիթարությու
նը», տարբեր ժամանակներում Հերացու ժառանգության հարցերով զբաղ
ված հետազոտողները հայտնել են այն միտքը, որ նա, անշուշտ, բացի դրա
նից ունեցել է նաև այլ աշխատություններ [4, 6, 12]։ Մխիթար Հերացու այլ 
բժշկագիտական երկերի մասին չկան ուղղակի վկայություններ, բայց բարե
բախտաբար կան անուղղակի հիշատակումներ հենց իր' Հերացու, ինչպես և 
հետագա դարերի հայ բժիշկների մոտ։ Մասնավորապես «Ջերմանց մխիթա
րության» ժէ գլխում, որտեղ քննարկվում են վերին շնչուղիների կատարի հետ 
կապված միօրյա ջերմերի ախտածնության և բուժման հարցերը, Հերացին 
գրում է. «...որ զզուգամն և զնոլզլան յիշեցաք յայլ գիրք. և աստ գրենք զիւբ 
и տածումն' որ է այս» («Ջ երմանց մխիթարոլթիլն», էջ 291 )։ Նույն աշխա
տության մեկ ուրիշ ԷԶ դլխոլժ, որը նվիրված է երկօրյա և եռօրյա տենդերին 
գրում է. «Ապա 'թէ գլուխն հիսսնդութեան ի յաղիքն լինի, կակուղ հուկնա- 
յով զբնոլթիլնն լոյծ, զերդ որ ի յերկրորդ ի գիրքն յիշեցաք> (նույն տեղում,

էջ 108)։ «Ջերմանց մխիթարության» է գլխում Հերացին հիշեցնում է մեկ 
ուրիշ աշխատության' «Ախրաբադինի» մասին. «Ապա թէ յերեսն կամ ի յոտսն 
փսւքս անկանի, տուր ղդեղն նախկին, զոր յակրայջագինն կայ գրած...» 
(նույն տեղում, էջ 84)։ Հետաքրքիր է XV դարի հայ մեծանուն բժիշկ Ամիր- 
դովյաթ Ամասիացու վկայությունը։ Իր «Անգիտաց անպետ»-ոլմ հիշատւսկե
լով իրենից առաջ ապրած մի շարք հայ բժիշկների անունները, որոնց թվում, 
հենց սկզբից, Հերացոլն' Ամիրդովլաթը վկայում է, որ այգ «առաջին բժշկա- 
պետքն մեր...», <...շաւո գրեանք շիներ էին վասն գեղերոլն զօրութեանն ել 
աւգտոլթեանն» [5]։

Իացի «Ջերմանց մխ ի թ ա րոլթյուն »֊ ից Հերացոլ հեղինակած գրչին պատ
կանող այլ երկերի առկայության մասին ավելի ստույգ վկայություններ են 
XVII դարի բժիշկ Ասար Սեբաստացոլ շնորհիվ մեզ հասած Հերացոլ անհայտ 
ստեղծագործությունների առանձին հատվածները։ Մ ասնավորապես նրա 
միջնորդությամբ է, որ այժմ մեր սեփականությունն է դարձել Մխիթար Հե- 
րացոլ աչքի հիվանդություններին նվիրված անհայտ գործից մի ամբողջ պա

տառիկ, որը Ասար Սեբաստացին ավելացրել է Աբոլսայիդի «Մարդակազմու
թյան» իր կողմից խմբագրված օրինակի «Վասն շինոլածոյ և յօրինոսսծոյ 
աչացն» գլխում [1, 13, 16, 18]։ Այդ պատառիկը Մխիթարին պատկանելը 
անառարկելի է, քանի որ նրա մեջ պահպանվել են հեղինակային այսպիսի- 
վկայություններ—«Ասացեալ է Մեծն Մխիթար, թէ ամենայն բժիշկ, որ աչաց 
կա մ են այ ծառայել, պիտի որ զկազմ ութ իւն աչացն կարդալ», «Արդ, կամ եղև 
ինձ Մխիթարայ, որ յիշեմ ղաչաց կազմոլթիլնն կարճառոտ և ասեմ» [3]։

Վերոհիշյալից բացի Մխիթար Հերացուն պատկանող երկու այլ հատ
վածներ առկա են Ասար U ե բաստա ցոլ ներքին ախտաբանոլթյանը նվիրված 
«Գիրք բժշկական արհեստի» բժշկարանում։ Այդ պատառիկներից մեկը 
դեռևս XIX դարի վերջին նկատել է Վ. Հաթյան յան ը և զետեղել իր «Հետա- 
զօտութիլնք նախնեաց ռամկօրենի վրայ» աշխատության մեջ։ Ահա շատ 
ուշագրավ այդ հատվածը. «...Վասն այն ցաւոյն, որ թերեսօքն լինի մարդն, 
եւ իր նշանն այն է, որ քիթն, կալվի, հոտ չաոնէ, ել բժիշկնին այսօր զուքում 
կոչեն, որ է նոլզլայ, որ իջան է ի գլխոյն ել գայ ընդ քիթն, ել պատճառն ա յն 
է' որ մարդն քրտնի և քրտնած ցուրտ առն ու։ Ցայնժամ քիթն կծի ել քորի եւ 
փնչա վատ, եւ ընդ քիթն ջուր գայ։ Երբ այս նշանքս լինի' այսօր թերեսօքն 
կոչեն։ Այլ ես Մխիթարս յիշեմ կարհաոօա' եթէ ուստի լինի երեսօքն ել կամ՛ 
նուզլան։ Ցորժամ լնոլ ի գլուխն գիջոլթեամբ ել յոլղարկէ ի խնծորս ա-ի զան- 
կիկն, նա զփողքն խոշրէ, ել այն նուզլայ կոչի, ապա թէ ի քիթն ոլղարկէ' 
այն թերեսօքն կոչի։ Ել այն, որ ի տաք պատճառանաց լինի եւ այն որ իջանէ 
լինի եւ տաք, պարտ է օծանել վարդի ձիթով եւ որ նման է այդմ։ Ապա թէ 
ի հով պատճառանաց լինի, այն որ իջանէ' հաստ լինի եւ հով. պարտ է տաք 
ծխել սամթի ձիթով ել որ նման է, օգտէւ Առ կորեկ եւ թեփ խառն ել տաքցրու 
քաջ ի շաքրեռացն եւ լից ի կտավ քիսայ եւ ի գլուխն պլօրէ, որ տաքցնէ. եւ 
արա փոխ առ փոխ' աղէկ քրտնի, որ կտրէ զիջոլածքն որ ի գլուխն իջեէ. շատ 
գէշ պատճառն ի այն է։ Եւ երբ ի կոլրծքսն իջնէ, նշան այն է, որ ձայնն կտրի, 
Ել որ չափ ճար կայ' ջան այ որ ի կուրծքն չիջնու։ Ել առ սոնիճ, աղնձէ ել ի վուշ 
կտալ ծրարէ, ել ճիճի ի ներք հոտոտայ, ել շատ օգտէ իւր, և ի մտոյ եւ ի գի
նս յ պատրաստ կալ...» [14]։



Նոր պաաաոիկ Մխիթար Հերացոլ անհայտ աշխատությունից 105
ինչպես տեսնում ենք այս հատվածում նկարագրված է վերին

շնչական ուղիների 
( հարբուխ—COryZa ) 
նորեն թվարկելով 
դության գլխավոր

կա տա րը, որը Հերացին 
կամ ղուղում։ Փորձառու

անվանում է «նոլզլայ» 
մահճա բույժը հանգամա-

աւ աջին հայացքից անվտանգ թվացող այս հիվան- 
ախտանիշներն ու բուժման միջոցները, բժիշկների

սւշադրոլթ յոլնր հրավիրում է հիվանդության այն հնարավոր բարդու
թյան վրա, որի բուժումը արդեն իսկ մեծ դժվարությունների հետ է կապ
ված. «Եւ որչափ ճար կայ' ջանայ որ ի կուրծքն չիջնու»։ Խոսքը վերին շնչու
ղիների կատարից հետ։։ առաջացած թոքաբորբի մասին է, մի ախտահարում, 
որի բուժումը բժիշկներից այսօր էլ մեծ ջանքեր է պահանջում։ Մեր կարծի
քով շնչական ուղիների ախտահարմանը նվիրված այս ամբողջ հատվածը 
Ասար Ս եբաստացին վերցրել է այն նույն գրքից (հավանա բա ր ընդհանուր 
ախտաբանությանը նվիրված), որի մասին Մխիթար Հերացին հիշատակում 
է «Ջերմանց մ խիթա րոլթյան» ժէ գլխում։ Այդ եզրահանգմանը մեզ բերում է 
այն փաստը, որ երկու դեպքում էլ խոսքը նույն հիվանդության' «զուքում ի» 
և «նուզլայի» մասին է (մի դեպքում «զզոլգամն և զնոլզլան յիշեցաք յայլ 
դիրք»' Մ. Հերացոլ «Ջերմանց մխիթարության» Ժէ գլխում, մյուս դեպքում 
«Այլ ես Մխիթարս յիջեմ կարճառօտ' եթէ աստից լինի երեսօքն եւ կամ նոլզ- 
լան»' Ասար Սեբաստացոլ «Գիրք բժշկական արհեստի» գրքում)։ Հերացոլց 
փոխառած այդ հատվածում ուշագրավ է հիվանդության պատճառագիտության 
Ասար Սեբաստացոլ հետևյալ ձևակերպումը. «Ցորժամ խիստ և շատ հիլան- 
դոլթիւնք լինի, պատճառն այն է, որ օդն եղծած լինի եւ բորբսած, եւ հետ 
շնչոյն մտանէ եւ փոխէ զառողջ րնոլթիւնն։ Եւ զայլ ստածումն գտանես |ւ գ|ւրս Մյսիթարայ րժշկին»: Աեբաստացի բժիշկը կարողացել է ըմբոնեյ Հե- 
րացի բժշկապետի կողմից զարգացված «բորբոսային» ինֆեկցիոն հանճա
րեղ թեորիան և հիվանդությունների խիստ տարածվածությունը բացատրել 
վարակված օդով։ Մխիթար Հերացոլ «բորբոսային» թեորիայի վերաբերյալ, 
սկսած XIX դարի վերջերից գիտնականները տարբեր կարծիքներ են հայտնել 
ու ի վերջո հանգել այն եզրակացության, որ Հերացին «բորբոսային» տեր
մինի տակ դրել է ինֆեկցիայի-վարակի գաղափարը [7, 17, 19]։

Ի դեպ, Ասարի «Եւ զայլ ստածումն գտանես ի գիրս Մխիթարայ բժշկին» 
արտահայտության մեջ, արդյոք, խոսքը Հերացոլ «Ջերմանց մխիթարության» 
մասի՞ն է (որտեղ նա զարգացրել է «բորբոսի» — վարակի գաղափարը), թէ 
նրա գոչին պատկանող մեկ այլ աշխատության' առայժմ դժվար է ասել։

Ասար Սեբաստացոլ «Գիրք բժշկական արհեստի» գործում Հերացոլ 
գրչին պատկանող վերոհիշյալ հատվածը բացակայում է Մ աշտոցի ան
վան Մատենադարանոլմ պահվող նույն բժշկարանի չորս գրչագիր օրինակ
ներում էլ (ձեռ. 413, 464, 7749, 9837)։ Թերևս դա բացատրվում է նրա
նով, որ այդ չորս ընդօրինակություններն էլ ունեն պակաս գլուխներ թե 
սկզբից։ և թե վերջից։

Այսուհանդերձ, այս չորս գրչագիր օրինակներից ավելի լիարժեք է Մա
տենադարանի 7749 ձե ռա գիր-բժշկա բան ը։ Ասար Սեբաստացու «Գիրք 
բժշկական արհեստի» կոչվող այդ բժշկարանում է հենց գտնվում Մխիթար 
Հերացոլ հեղինակած անհայտ գործի խնդրո առարկա պատառիկը, որը նվիր
ված է աճուկա-փոշտային աղեթափություններին, ամորձիների տարբեր տե
սակի ախտահարումներին և նրանց բուժմանը։ Ի դեպ, այդ պատառիկը 

գրանցված է եղել Մաշտոցի անվան Մատենադարանի ձեռագիր-բժշկարան
ների Ս. Լալաֆարյանի և Վ. Խելումյանի կողմից պատրաստված մեքենագիր 
ցուցակի մեջ։ Ս. Լալաֆարյանը այս պատառիկին անդրադարձել է նաև Մխի
թար Հերացու 850-ամյա հոբելյանին նվիրված դիտական նստաշրջանում 
կարդացած Հերացու ժառանգության մասին իր զեկուցման մեջ։

Ահա այդ արժեքավոր պատառիկը»«Վասն փշտանկի, որ է ձվանքն: Եւ են ցեղ ու ցեղ, զոր չէ յիչած, բայց ես Մխիթարս յիշեմ կարնաոօւո: Եւ ի յ առաջն զցայլանգն յիշեմ. և ինքն այն 
է, որ իբրև ղցայլոլցն հա տան ի, կամ արձկնայ և կամ հերձի, իջան ի ի յաղեցն 
մինչև ի ցայլսն։ Ապա թէ քիչ է հատել, նա ողջանայ տտիպ և չորային դե- 
ղերովն և կապելովն, որ բարձ ունի, ապա թէ շատ է հատածն, նա յաջի իւա- 
րելովն և կապելովն և պատրաստոլթեամբ։Վասն որ կոչի աղիցանզ. եւ ինքն այն է, շատաբանոլթիւնք (ձեռ. M 413 
— շատ բան ո լի) կամ հերձի և վաթի աղիքն և իջան ի ի վայր' մինչև ի ձուղն, 
և այս ցեղս առանց կտրելոյ և ձեռաց բանի ողջանայ։Վասն որ չրանք կոչի: Եւ ինքն այն է, որ շատ ջուր հաւաքի և լնոլ ձուղն։ 
Ել գիտացիր, որ ըզցայլանգն և զաղեցանքն կտրենք զաղիքն ի վեր հաւաքել 
և ար զելել, բայց ջրանղն չունինք կարողոլթիլե զջոլրն ի վեր հաւաքել և ար
գելել. և ողջանայ այս ցաւս կտրելով և ձեռաց բանով, որ ջառահի է.Վասն որ հուզմունք կոչի: Եւ ինքն այն է, որ ի ձոլգն փուք անկանի, մա
նս։ լան դ տղայոց. և ողջանայ այս ցաւս յորժամ չորային դեղերովն օծես։Վասն ПГ կոչի թթիանք: Եւ ինքն այն է, որ երակքն և ներսէ ձոլկքն աճեն 
լի սև արեամբ. և ողջանայ այս ցաւս կտրելով և ձեռաց գործով, որ ճէռահն է։Վասն ПГ կոչի մարմնանք; Ինքն այն է, որ ձոլոց մարմինն հաստանայ 
շատ և քարանայ զերդ սպօնդ քար, և այս անբժշկելի է։Վասն ПГ կոչի ոսկրանզ: Ինքն այն է, որ աճէ ձուքն այտոց' պինդ և բո
լոր, ի ներս դիջութիւն լինի զերդ զխմոր, և զդրոլց պինտ ղերդ ոսկոր, նոյն- 
պես և այս ցալոլս անբժշկելի ասացին։

Ել այս են ձոլանքնին, զոր յիշեցաք» [0]։
Հատվածի հենց սկզբում Մ խիթար Հերացու կողմից օգտագործված 

«Վասն փշտանկի, որ է ձվանքն։ Եւ են ցեղ ու ցեղ, զոր չէ յիշած» արտահայ
տությունն արդեն իսկ առիթ է տալիս կարծելու, որ մինչ Հերացին հայերեն 
բժշկարաններում այդ ախտահարման մասին հիշատակումներ չեն եղել։ Եվ 
փաստորեն հայ բժիշկներից Հերացին առաջինն է, որ նկարագրում է ճող
վածքների տարբեր տեսակները, գիտական մեկնաբանումներ տալով դրանց 
ախտածնության, պատճառագիտության և բուժման հարցերին։

Հերացուց հետո էլ հայերեն բժշկարաններում մենք չենք հանդիպում աղե
թափությունների մասին այդօրինակ հանգամանալի ուսումնասիրության։ 
ճիշտ է' Ամիրդովլաթ Ամասիացին «Օգուտ բժշկության» գործի «Այն քամին 
որ ֆաթխ ասեն կամ յաղփքն լինայ կամ ի ձվերն» գլխում անդրադառնում է այդ 
հիվանդությանը, սակայն իր գիտական մեկնաբանության մակարդակով այն 
մեծապես զփջում է Հերացու ուսումնասիրությանը։ Թերևս դա է պատճառը, 
որ Ասար Սեբաստացին հատկապես այդ գլուխն է վերցրել Հերացու անհայտ 
գործից։

Աղեթափության մի ձևին Հերացին անվանում է «փշտանկ», երբ աղին 
որովայնի խոռոչից իջնում է մինչև ցայլքը (Hemia ingUinalis) և եթե ճող



նոր պատառիկ Մխիթար Հհրացոլ անհայտ աշխատությունից 10՜
ված բային խողովակը կարճ է ու աղին քիչ է իջնում դեպի կոնքի խոռոչ, ըսա 
Հերացու, գա վտանգավոր չէ և կարելի է բուժել տտիպ ու չորային դեղերով։ 
Ուշագրավ է, որ այդ դեպքում Հերացին աղին վեր բարձրացնելու և այդ վի
ճակում պահելու համար հիվանդներին խորհուրդ է տալիս օգտագործել հա
տուկ կապեր (բանդաժներ)' բուժման մի ձև, որ այսօր էլ սեղմվելու վտանգ 
չունեցող ճողվածքների գեպքում լայնորեն կիրառվում է վիրաբուժական 
պրա կտիկայումւ

Մխիթար Հերացուն ծանոթ է նաև աճոլկա-փ ոշտա յին ճողվածքը, որին 
նա անվանում է «աղե ցանգ» (Hernia SCTOtalis): Ընդամենը մեկ երկու նա
խադասությամբ նրան հաջողվում է ճշգրիտ նկարագրել աղեթափության այս 
տեսակի կլինիկական ճշգրիտ պատկերը. «Եւ ինքն այն է, որ շատ բանոլի 
կամ հերձի և վաթի աղիքն և իջանի ի վայր մինչև ի ձուղն»։

Աղեթափության այս տեսակը Հերացին նույնպես խորհուրդ է տալիս բու
ժել կոնսերվատիվ եղանակով, առանց վիրաբուժական միջամտության, («...և 
այս ցեղս առանց կտրելու և ձեռաց բանի ողչանայ»)։

Բացի աղեթափություններից, այս պատառիկում Մխիթար Հերացին անդ
րադառնում է նաև ամորձիների տարբեր հիվանդություններին։ Մասնավորա
պես դրանցից մեկը' ամորձու ջրգողությունը (HydfOCele) նա, ի տարբերու
թյուն աղեթափությունների, խորհուրդ է տալիս բուժել միայն վիրաբուժական 
միջամտությամբ, պատճառաբանելով այսպես, «ջրանէն չունինք կարողոլ- 
թիւն զջոլրն ի վեր հաւաքել և արգելել և ողջանայ այս ցաւս կտրելով և ձեռաց 
բանով, որ ջառահի է»։ Բավական բարդ վիրաբուժական այս միջամտությունը 
անպայման կատարվել է հմուտ վիրաբույժների կողմից, որոնց Հերացին 
անվանում է «ջառահի» (ջառահ, ճէռահ-արա բերեն' վիրաբույժ)։ Այդպի
սի հմուտ վիրաբույժներ և լավագույն վիրաբուժական ավանդույթներ իս
կապես եղել են միջնադարյան Հայաստանում։ Այդ է հավաստում այս պա
տառիկում Հերացու կողմից առաջարկվող ինչպես վերը հիշատակված, այն
պես էլ մի քանի ուրիշ բարդ վիրաբուժական միջամ լռությունների փաստը, 
ինչպես նաև այդ մասին վկայությունները' հետագա դարերի հայերեն բժշկա
րաններում [&]>

«Վասն որ հողմունք կոչի» ախտահարումը, ըստ Հերացու հիմնականում 
լինում է մանկական հասակում և դրա բուժումը, ի տարբերություն ամորձու 
ջրգողության, պետք է կատարվի կոնսերվատիվ եղանակով, «ողջանայ այս 
ցաւս յորժամ չորային դեղերովն օծես»։

Ամորձիների տարբեր բնույթի ախտահարումների շարքում Հերացու 
ուշադրությունից չեն վրիպել նաև այդ օրգանի ուռուցքային փոփոխություն
ները, որոնց նա պատկերավոր ձևով անվանել է «մարմնանգ» և «ոսկրանգ»։ 
Նա նկատել է, որ այս ծանր ախտահարման ժամանակ ամորձու փափուկ 
խմորանման հյուսվածքը այնպիսի փոփոխությունների է ենթարկվում, որ 
շոշափելիս ոսկորի տպավորություն է թողնում, («...աճէ ձուքն այտոց պինդ 
և բոլոր և ի ներս զիջութիւն լինի զերդ խմոր և դրուց պինդ զերդ ոսկոր») և որ 
այն, ի տարբերություն այդ օրգանի այլ ախտահարումների, անբուժելի է։

Անդրադառնալով Ասար Սեբաստացու միջոցով մեզ հասած Հերացու ան
հայտ գործի բժշկագիտական ուրույն արժեքին, նշենք նաև զուտ բանասիրա
կան մի հանգամանք ևս։ Ասար Սեբաստացու միջոցով մեզ հասած այս պա
տառիկում Հերացին գոյության իրավունք է տվել «փշտանգ», «աղեցանգ», 

«ջրանգ», «մարմնանգ», «ոսկրանգ» հայերեն բժշկական տերմ իններին, որոնք 
հիմնականում կազմվել են գրաբարյան «անդ» մասնիկի օգնությամբ (որն, 
ինչպես հայտնի է, արտահայտում է «իջեցում», «անկում» իմաստը)։ Ի դեպ, 
սա Հերացու կողմից տերմինակազմության եզակի փաստը չէ։ Աբոլսայիգի 
«Մարդակազմության» Հերացոլն պատկանող արդեն իսկ հիշատակված պա
տառիկում, մեծ բժշկապետի կողմից օգտագործվում են աչքի թաղանթների 
հայերեն անատոմիական տերմիններ («պնդենի», «սառնենի», «սարդոստե- 
նի», «ծվի սպիտակոլցենի»), որոնց մի մասը հաստատապես մտել են աչքի 
կազմության արդի անատոմիական տերմինաբանության մեջ [3]։

Նշենք նաև հետագա ուսումնասիրության համար կարևորություն ունե
ցող մի ոչ երկրորդական հանգամանք։ Մխիթար Հերացու գրչին պատկանող 
վերոհիշյալ 3 պատառիկներում առկա է մի լեզվական ընդհանրություն այդ 
3 հատվածներն էլ սկսվում են Հերացու հեղինակային ինքնությունը հաստա
տող հատուկ ոճով, «Բայց ես Մխիթարս յիշեմ կարճառօտ,,,», «Արդ կամ եղև 
ինձ Մխիթարայ, որ յիշեմ զաչաց կազմոլթիլնն կարճառօտ,,.», «Այլ ես Մխի
թարս յիշեմ կարճառօտ' եթէ աստից լինի երեսօքն ել կամ նոլզլան...»։

Ասար Սեբաստացոլ միջոցով մեզ հասած Մխիթար Հերացու անհայտ 
գործերի այս պատառիկները մեկ անգամ ևս գալիս են հաստատելու Մխիթար 
Հերացու ներքին ախտաբանությանը նվիրված անհայտ աշխատության գո
յության հավանականության փաստը, մի աշխատություն, որն իր ամբողջու- 
թյամբ կամ չի հասել մեզ, կամ էլ պահպանվել է առանց հեղինակի հիշա
տակության աշխարհով մեկ սփռված հայերեն որևէ ձեռագրի մեջ և որի 
հա յտնաբերումը հնարավորություն կընձեռի մի նոր տեսանկյունով գնահա- 
տելոլ մեծ բժշկապետի բժշկագիտական ժառանգությունը։մ՛աշտոցի անվան հին ձեոազրերի ինստիտուտ, Մա in b նաղարան Ստացված է 2 V 1976 թ..

